
Nerukkaatissat Kalaallit Nunaannut eqqunneqartarnerannut nalunaarut 

 

Nersutaatit nerisassaat pillugit inatsisip Kalaallit Nunaannut atulersinnera pillugu peqqussut nr. 

1578 21. december 2022-meersumi § 1, imm. 1 aamma 3, nr. 1, aamma 10,  aamma § 7, imm. 2 

naapertorlugu aalajangersarneqarpoq:  

 

Kapitali 1 

Atuuffia aamma nassuiaatit 

§ 1. Nerukkaatissanik Kalaallit Nunaannut eqqussinermut aalajangersakkap nalunaarutip 

aalajangersarpai. 

Imm. 2. Aalajangersakkat § 4, imm. 1-imiittut, aamma § 5-imiittut, taamaallaat nerukkaatissiorfinnut 

nerukkaatissanik eqqussisunut, nerukkaatinut Kalaallit Nunaannit avammut nioqqutinut 

aalajangikkanik ilanngunneqarsinnaasunut atuupput. 

Imm. 3. Nalunaarut nerukkaatissanut nammineq eqqussanut atuutinngilaq. 

 

§ 2. Nalunaarummi matumani uku imatut paasineqassapput:  

1) Nerukkaatissat (nerukkaatissat akui): Atortussiat imaluunniit tunisassiat tamarmik, tassunga 

ilanngullugit nerukkaatissanut akuutissiat, suliarineqarsimannginneri imaluunniit 

tamakkiisumik ilaannakuusumilluunniit suliarineqarsimaneri apeqqutaatinnagu, uumasunit 

nerineqartussanngorlugit aalajangikkat. 

2)  Nerukkaatissiorfik: inuussutissalerinermut inatsimmi aalajangersakkanik 

nerukkaatissiorfimmi pineqartup aqutsiffigisaani akisussaasoq imaluunniit inuit imaluunniit 

inatsisitigut pisussaatitaasut. 

3)  Nittarsaassineq: Nerukkaatissanik tuniniaanissamik siunertaqarluni uninngasuuteqarneq, 

tuniniaaneq imaluunniit allatut nuussineq ilanngullugit, akiliutitalimmik imaluunniit 

akiliutitaqanngitsumik pisoq, tuniniaanertaa aamma siammarterinertaa aamma nuussineq 

allatut pisoq ilanngullugit. 

4)  Uumasut inuussutissanik tunisassiornermut atorneqartartut: Uumasut tamarmik 

nerukkarneqartut, inuussutissatut tunisassiarineqarnissaannik siunertaqarluni 

uumasuutigineqartut, uumasut nerineqartanngitsut ilanngullugit, kisianni EU-mi 

nalinginnaasumik nerineqartartunut ilaasut. 

 

Kapitali 2 

Nerukkaatissiorfinnut piumasaqaatit 

§ 3. Nerukkaatissiorfiit eqqussuinerat Inuussutissalerinermut Aqutsisoqarfimmit aatsaat 

nalunaarsorneqarsimappata, nerukkaatissat Kalaallit Nunaannut taamaallaat eqqunneqartarnissaat 

nerukkaatissiorfiit qulakkiissavaat. 

Imm. 2. Nerukkaatissiorfiit eqqussinermut sulianut nalunaarsuinermut immersugassaq atussavaat, 

taanna Inuussutissalerinermut Aqutsisoqarfiup nittartagaani nassaarineqarsinnaavoq www.fvst.dk 

http://www.fvst.dk/


§ 4. Nerukkaatissat Kalaallit Nunaannit avammut niuerutigisassatut nittarsaanneqarnissaannik 

siunertaqarlutik nerukkaatissat Kalaallit Nunaannut eqqunneqartut, taamaallaat EU-mi 

nerukkaatissiorfiit nalunaarsorneqarsimanissaat imaluunniit akuerisaanissaat, nerukkaatissiorfiit 

qulakkiissavaat. 

Imm. 2. Nerukkaatissat Kalaallit Nunaannut eqqunneqartut, aammalu uumasunik nerukkaanissamut 

aalajangiussat, inuussutissanik tunisassiornermut atorneqartut, taamaallaat EU-mi 

nerukkaatissiorfiit nalunaarsorneqarsimanissaat imaluunniit akuerisaanissaat, nerukkaatissiorfiit 

qulakkiissavaat. 

§ 5. Nerukkaatissiorfiit nerukkaatissanik Kalaallit Nunaannit avammut niuerutissat ilaattut 

ilanngunneqartussatut eqqussisut, nerukkaatissiorfiit pillugit Kalaallit Nunaannut nalunaarut 

malillugu nerukkaatissiorfittut nalunaarsorneqassapput imaluunniit akuerineqassapput. 


